
Wees Bly, Al God Se Kinders

1. 

Wees bly, al God se kinders,

die dag is amper hier,

’n nuwe tyd sal aanbreek

’n tyd om fees te vier.

Die Bruidegom is naby,

die lig begin reeds skyn.

Geduldig wag en bid ons

dat duisternis verdwyn.

2. 

Ons leef in donker tye

waar haat en stryd gedy,

waar mense onderdruk word,

onskuldiges steeds ly.

Laat skyn die lig van Christus!

Leef in sy koninkryk,

sodat die donker t’rugdeins

en voor die lig sal wyk!

3. 

Ons hoop en ons verwagting

is Jesus, onse Heer,

die Lig wat alle donker

uiteind’lik sal verteer.

Ons hef ons hart en hande

tot Hom wat ons bely

as Seun van God, die Vader,

wat ons ook kom bevry.

